
迫走馮檢基 又要人幫圓謊
Fiona Ng︰正×街，擺明迫走馮檢基。
小冼︰唔想分化的話「初選」完左（咗）
仲追擊馮做乜？
Kenneth Kent︰有此地無銀 feel（感
覺），人地（哋）又冇講邊個，你做乜突
然自己彈出黎（嚟）？
Joseph Li︰成個「泛民」+「自决
（決）界」都知道係迪仔搞哩（呢）鑊野
（嘢）出黎（嚟），但迪仔就要求基哥幫
佢向市民講大話，話唔關迪仔事。迪仔，
你係咪人黎（嚟）架（㗎）？
Peter Wong︰朱凱廸真係惡過狗！逼人
幫佢圓謊？

朱凱廸支持者繼續踩老馮
Fai Ho︰「你出，我一定出」係老馮一面
之詞，如果佢唔講係邊個，只係潑汚
（污）水抹黑。佢退出Plan B，放棄捍衛
民主派「初選」機制，選咗佢入議會都係
一樣會喺關鍵時刻做逃兵。
黎建華︰朱凱廸都踩基哥，民協真系
（係）垃圾黨，執（執）左（咗）佢啦！
Sunny Wong︰我覺得大把人雖然支持
「初選」，但唔等於佢地（哋）支持
plan B或plan C，就算姚松炎被DQ，都
唔會選馮檢基，原因係馮檢基過去表現的
確令人失望。
Sandy Yk Lau︰絕對信任朱凱廸，真香
港人心清眼亮，要團結，大家加油！

資料來源︰facebook留言
整理︰香港文匯報記者 甘瑜

反對派嘅所謂「初選」
選完又想推翻結果，又攻
擊又威脅下，原本係Plan B

嘅民協老馮（馮檢基）前日只好宣佈退出唔玩，
噚日接受電台訪問時更爆料話有「進步民主派」
反對佢做Plan B，仲話如果老馮出選，一定會有
人出選去同佢爭咁話。心水清嘅網民即刻諗起連
日出聲想迫走老馮嘅「自決派」朱凱廸，面對俾
人鬧自己卑鄙無恥，朱凱廸即刻出聲明話要澄清
「不實指控」，話自己一直支持遞補機制，結果
又引嚟一批網民留言「回帶」，強力證明根本就
係佢三番四次開聲迫人走。另外，朱凱廸嘅聲明
仲爆咗其實早於上星期三，「民主派幾位代表」
同姚松炎已經諗緊由邊個做Plan D，一早就諗
定Plan B同Plan C都走人。你話冇陰謀喎，真
係好難信囉。

Plan C也隨時變「玩袁」
老馮俾反對派班人單單打打咗幾日、黯然退場
之後，噚日上電台講返始末。佢喺唔同電台節目
都講到，有「進步民主派」反對「初選」嘅
Plan B遞補機制、有啲「重要人物」覺得個機制
可變，仲有人同佢講「你出我一定出」，為免最
終釀成反對派兩個候選人對一個建制派候選人嘅
情況，佢就退出唔玩，希望平息風波咁話。
而個波就傳咗去民主黨Plan C袁（袁海文）
度，但同時亦有傳反對派「大台」其實想另外搵
人參選，老馮就叫Plan C袁唔好因此退選，如
果唔係就違反「初選」精神喎。Plan C袁唔知
係咪驚落得老馮嘅下場，噚日就話自己仲考慮緊
利弊。
「民主動力」創會召集人鄭宇碩就聲稱，
「民動」冇打算改變機制，而因為老馮係退
出，遞補機制冇講清楚點樣處理，所以今日會
開會討論。他又話，非常感謝馮檢基及民協咁
樣做，「深信」佢係為咗團結喎。至於係咪

Plan C袁頂上，佢就話自己理解係咁，但反問
如果袁和民主黨「有意見」又應該點做，再打
埋開口牌話相信Plan C袁都希望自己得到各黨
各派支持。
咁樣講法，係咪即係Plan C袁都隨時變「玩

袁」呢？朱凱廸噚日個澄清聲明就提供咗幾條線
索︰一就係「民主派幾位代表和姚松炎」上星期
三已開會，話要另外搵個Plan D，如果姚松炎
被DQ，Plan B、Plan C都唔坃，就要由佢補
上，大家都有咗共識；二就係反對派入面對遞補
機制真係有分歧；三就係佢真係有份「商討」
㗎。

網民不齒朱凱廸「失憶」
連日狠批反對派反口嘅教協總幹事馮家強隨即

出文質疑朱凱廸個聲明，「為何要突然討論
Plan B和Plan C都不出選的Plan D？是不是預
見有任何突發事件令Plan B和Plan C都會一齊
退出？」佢又質疑，件事關朱凱廸咩事，而佢聲
明內容又點解同之前報道唔同呢？
民主黨嘅黎敬瑋亦喺馮家強篇文留言話︰「所

以就好努力逼退馮，下個到袁，然後就可以叫
Plan D出場，一定係，除非唔係。」
咁網民點睇朱凱廸嘅聲明呢？「Michael

Tsui」忍唔住話︰「講多錯多就係呢種。」
「Jim Lei」指出︰「馮檢基有使錢選，有認認
真真做準備，現在說不做備選，不是被逼退是什
麼？欲蓋彌彰……」
對於朱凱廸喺個聲明度失咗憶咁話自己一直支

持遞補機制，唔少網民就留言「回帶」，指出佢
啱啱個星期日先話「認為此事不能只有『跟機
制』一個行事標準，亦要同時考慮勝算，及維持
初選投票市民的士氣。在『初選』投票的市民，
很多就是不希望馮檢基成為民主派代表……」所
以話，你又信唔信朱凱廸篇「澄清」啦？

■香港文匯報記者 甘瑜

香港文匯報訊（記者 朱朗文）
四度循新界東出選立法會俱敗的
西貢區議員方國珊，昨日報稱取
得8,678個提名，報名參選新界東
補選，第五度衝擊議席，希望以
重民生的角度為港人發聲。她對
前年以千票之差於「末席戰」敗
予「長毛」梁國雄仍然牙癢癢，
批評是反對派透過「雷動計劃」
圍票令她落馬，又抱怨其他政團
的財力、人力、物力都比她多，
她就連「姑婆本都使晒」，今次
要靠小商家、退休教師及公務員

等支持，自己也要落手「插旗收
旗」。
另外，方國珊承認曾應徵政策創

新與統籌辦事處的高級研究主任，
稱目的是「測試」特區政府是否公
平公正、任人唯才，早前出席筆
試，但至今未獲邀面試，相信已告
落選，而即使獲邀也不會出席，因
其參選意志堅定。
方國珊報稱政治聯繫為「最貼地
民生派」。其他已報名參選新界東
補選者包括鄧家彪、陳玉娥、范國
威及陳國強。

方國珊報名新東補選

香港文匯報訊（記者 鄭治祖）參選港
島區立法會補選的新民黨陳家珮，是現時
的南區區議員。她昨日在facebook專頁上
載短片，帶市民了解「華富邨重建計劃」
中出現的矛盾，並分享成功化解矛盾的經
驗。她強調，要願意聆聽及包容，同時要
有新思維，方可以獲得各方接納。

支持重建惟需降低滋擾
陳家珮在片段中提到，香港

增加公屋供應刻不容緩，但在
香港如此狹窄的環境下，興建

公屋必定對鄰近的居民構成影響。她指，
特區政府的「華富邨重建計劃」，原定於
置富花園旁興建幾幢高樓大廈，計劃同時
要安置受重建影響的居民。
她訪問了在華富邨生活了近50年的沈先

生。沈指，為了將來的社會發展，自己
十分支持重建，「有咁大嘅地方，點解
唔幫吓後面的人呢？」居住在置富花園
的李先生接受訪問時，坦言支持華富邨
重建，但不贊成房屋署的方法，認為一
旦重建後該區將容納多6萬人，交通上
難以負擔：「你一係興建多條路，一係

應該要有地鐵。」
陳家珮說，相信大家均認同要重建華富

邨，但計劃不單影響居民的環境，交通上
亦須有適當的配套，但港鐵南港島線西段
未有定案，「呢個矛盾我們要如何解決
呢？」

倡安置大廈南移達雙贏
她認為，要化解矛盾，首要工作是要願

意聆聽及包容，要理解雙方面的想法，同
時要有新思維，「要想遠一點。」就重建
華富一事，有需要維持居民良好的居住環

境，故她向政府建議，將幾幢安置大廈稍
為向南移，減低對置富花園的影響，同時
令重建計劃繼續進行。結果獲置富及華富
的居民支持，並得到房屋署接納。
矛盾逐漸化解，惟交通問題仍未解決。

陳家珮坦言：「要有更好的社區，我哋必
須要打持久戰。」她承諾將繼續向政府爭
取，盡快研究興建港鐵南港島線西段的方
案。
陳家珮又指，「一國兩制」是史無前例

的偉大創舉。她認為，要更好地落實「一
國兩制」，港人要學懂如何處理矛盾。

優化華富重建 家珮方案獲接納

位於火炭的逾 4,800 個
「綠置居」單位，預料2019
至2020年落成。新界東立法
會補選候選人鄧家彪昨日直
播時指，特區政府有必要用
更多資源活化該區，包括活
化俗稱「火炭河」的火炭明
渠，改善市民的生活素質。
鄧家彪昨日與民建聯沙田

區社區主任陳壇丹進行直
播，他指昨日早上在穗禾苑
擺設街站時，接獲街坊投訴
火炭明渠有死魚出現的情
況，故特意前往視察。他
指，由於「綠置居」即將建
成，預料火炭的人口會持續
增加，「（政府）無理由起
完樓就算，一定要用更多資
源活化社區。」
他續指，特區政府正嘗試

將市區的明渠及暗渠活化，
以大埔花園旁的明渠為例，
渠道旁邊「鋪泥種草」，在
旱季時市民會看到青草地。
他又指，大圍明渠的上蓋則

興建球場，活化渠道的方式有很多，
特區政府應多投放資源活化功能性質
的渠道，提升市民生活質素。
另一方面，他亦關注於穗禾苑設立

上坡扶手電梯項目。他希望透過議會
的爭取，將相關項目盡快上馬，並促
特區政府善用財政盈餘，改善市民生
活。 ■香港文匯報記者 鄭治祖

鄧家彪昨日在facebook專頁上
載短片「阿彪論事」交通

篇，與田北辰關注東鐵故障情
況。近日經常「落區」宣傳的鄧
家彪氣喘喘出鏡，他向田北辰大
呻：「每一個站都咁重要，但東
鐵就唔爭氣，我練定跑都差唔多
啦！」他指，現時新界東的交通
大倒退，市民不選擇乘搭巴士，
改搭東鐵結果一樣「隨時跪
低」。

田北辰讚家彪熟東鐵事務
他批評東鐵在繁忙時間「跪
低」兩三個小時，足以令一班打
工仔女十分彷徨。田北辰就話，
港鐵一年賺100億元，但每一次事
故，例如上次觀塘線事故延誤10
小時，亦只罰二三百萬元，反
問：「點會入肉？」
鄧家彪話絕對同意加重懲罰，
田北辰就提出另一個問題，如果
管理層失職當然要罰，但若是系
統老化，管理層成為夾心，「老
細唔磅水可以點？」

鄧家彪直言，港鐵一兩年前標
榜全線換訊號系統，7條系統訊號
大約30多億元，平均每條只需四
五億元，田北辰見鄧睇數據琅琅
上口，都不禁讚他︰「好嘢喎，
咁熟。」他續反問，四五億元的
系統有沒有必要用足30年？若更
換了新系統一定能減少延誤。

倡罰金須抵得上更換系統
鄧家彪指出，2012年至2016年

期間，港鐵共發生497宗延誤逾8
分鐘的事故，當中東鐵佔25%，
如果每宗事故罰500萬元，涉及的
金額已足以更換訊號系統。他又
形容，「假設老闆給一部iPhone1
你，你都下載唔到最新嘅app，佢
話上到網繼續用，但成日壞呀
嘛！」
他們在片段的結尾強調，一定

要加重懲罰，令董事局看到「盤
數」受影響，回報率減低，屆時
股東便會主動要求更換新系統，
以減少延誤，同時令市民有得
益。

香港文匯報訊（記者 鄭

治祖）東鐵事故頻頻發生，

嚴重影響市民的生活。參選

新界東立法會補選的鄧家彪

昨日拍片，與「實政圓桌」

立法會議員田北辰大談解決辦法。二人異口同聲，批評現

時事故懲罰機制「唔入肉」，認為加重懲罰方可以令港鐵

主動更換訊號系統，減少延誤的情況發生。

團體請願反對姚松炎補選

因瀆誓被裁定喪失本屆立法會議員資格的姚松炎宣佈參加九龍西議
席補選，民間團體「保衛香港運動」約30名成員昨晨到九龍城政府
合署請願，要求九龍西選舉事務處否決姚松炎的參選資格。示威者以
足球賽為例，指出被紅牌趕出場的球員怎麼可能再度上場？又指姚松
炎等瀆誓議員，長期以來明顯拒絕遵守基本法，沒有資格做議員。九
龍西選舉事務處代表接收了請願信。 圖/文：香港文匯報記者 殷翔

■鄧家彪與田北辰談論壓低東鐵故障頻生的可行辦法。 fb圖片

■東鐵頻頻延誤，市民出行大受影響。

■陳家珮
提出的「華
富邨重建」
優化方案
獲 接 納。

